
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ
ԴԵԿՏԵՄԲԵՐԻ 03-Ի N 2055-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Համաձայն ՀՀ կառավարության 03.12.2020թ. թիվ 2055-Ա որոշման՝ նախատեսվում էր ՀՀ սեփականության հանդիսացող ՀՀ Շիրակի մարզի Գյումրի քաղաքի Գործարանային փողոց թիվ 2/2 հասցեում գտնվող 4448.79 քառ. մետր ընդհանուր մակերեսով անշարժ գույքը  50 տարի ժամկետով անհատույց օգտագործման իրավունքով հանձնել «ԷՅԷԼՋԻ ԴԵՎԵԼՈՓՄԵՆԹ ԿՈՆՑԵՊՏ» փակ բաժնետիրական ընկերությանը՝ իր կողմից ներկայացված ծրագրով նախատեսված աշխատանքների իրականացման համար։
ՀՀ կառավարության 03.12.2020թ. թիվ 2055-Ա որոշման կատարումն ապահովելու նպատակով՝ ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեն (այսուհետ՝ Կոմիտե) ինչպես բանավոր, այնպես էլ գրավոր դիմել է «ԷՅԷԼՋԻ ԴԵՎԵԼՈՓՄԵՆԹ ԿՈՆՑԵՊՏ» փակ բաժնետիրական ընկերությանը (այսուհետ՝ Ընկերություն)՝ նշված որոշմամբ նախատեսված պայմանագրի կնքման համար անհրաժեշտ փաստաթղթերը Կոմիտե ներկայացնելու համար, սակայն Ընկերության կողմից, ի պատասխան Կոմիտեի գրավոր ու բանավոր ծանուցումների, 13.09.2021թ. ստացվել է գրություն, համաձայն որի Ընկերությունը, հիմք ընդունելով տվյալ անշարժ գույքի տեխնիկական վիճակի, հետագա շահագործման հնարավորության և  անհրաժեշտ միջոցառումների կիրառության վերաբերյալ մասնագիտական եզրակացությունները, ինչպես նաև շինարարի մասնագիտական կարծիքը, որոշում է ընդունել հրաժարվել ՀՀ կառավարության 03.12.2020թ. թիվ 2055-Ա որոշմամբ Ընկերությանն անհատույց օգտագործման իրավունքով տրամադրվող ՀՀ Շիրակի մարզ, ք. Գյումրի Գործարանային փողոց N 2/2 հասցեում գտնվող անշարժ գույքից։
 Հիմք ընդունելով վերոգրյալը և ի կատարումն ՀՀ վարչապետի 17.09.2021թ. թիվ 02/16.4/32104-2021 հանձնարարականի՝ Կոմիտեն մշակել է «Հայաստանի Հանրապետության կառավարության 2020 թվականի դեկտեմբերի 03-ի N 2055-Ա որոշումն ուժը կորցրած ճանաչելու մասին» ՀՀ կառավարության որոշման նախագիծը։
«Հայաստանի Հանրապետության կառավարության 2020 թվականի դեկտեմբերի 03-ի N 2055-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:

